
XALQARO TURIZM BOZORIDA TA’LIM 
TURIZMINING O‘RNI VA RIVOJLANISH 
XUSUSIYATLARI
Ominaxon Ababaxriyeva
Turizm (ziyorat turizmi) 2-kurs talabasi

Kamoliddin Jahongirov
O‘zbekiston xalqaro islom akademiyasi Stajor o‘qituvchisi 

Hozirgi taraqqiy etgan davrda xalqaro turizm hajmi va chegaralarining kengayishining jadal 
o‘sishi, jahon turizm sanoatining shiddat bilan rivoj topishi, uning jahon iqtisodiyotining yetakchi tar-
mog‘iga kirib borishi rivoj langan mamlakatlar xalqaro turistik tashkilotlarini yaratishni talab qilmoqda. 
Jumladan, ta’lim turizmi sohasida ham.

Ta’lim turizmi atamasi turizm bozori tuzilmasida nisbatan yangi paydo bo‘lgan tushuncha hisob-
lanadi. Ushbu turizm turi turizmning yangi mustaqil yo‘nalishi bo‘lib, hozirgi kunda ancha taraqqiy 
etdi hamda butun dunyo iqtisodiyotiga ham sezilarli ta’sir ko‘rsatadigan jahon iqtisodiyotining yangi 
sohasiga aylanib ulgurdi. Hattoki, ba’zi rivojlangan mamlakatlarda ta’lim turizmi yaxshi daromad olish 
va mahalliy aholini ish bilan ta’minlash imkoniyatini beradi hamda fuqarolarning iqtisodiy rivojlanishi va 
farovonligining yuqori darajasini ta’minlaydi. Misol uchun AQSh oliygohlariga ta’lim olish maqsadida 
tashrif buyurgan chet ellik talabalarning umumiy soni 2019-yilda 1095299 nafarni tashkil etgan, bu 
AQSh talabalar umumiy sonining 5,5 foizini tashkil qilgan bo‘lib, jami dunyoning 62 ta mamlakatidan 
chet ellik talabalar kelib tahsil olishgan1. 

Ta’lim turizmi tushunchasi zamonaviy adabiyotlarda turlicha talqin etiladi hamda ta’riflanadi. Xu-
susan, rus iqtisodchilari I.V.Zorin va V.A.Kvartalnovlar tomonidan ta’lim turizmiga ta’lim maqsadida 
sayyohlik, ekskursiyalar, qiziqishni qondirish va boshqa kognitiv qiziqishlarni amalga oshirish uchun 
boshqa davlatga tashrif buyurish, deb ta’rif berganlar2.

Rus iqtisodchisi E.A.Lunin esa ta’lim turizmiga 24 soatdan 6 oygacha bo‘lgan davrda daromad 
olish bilan bog‘liq faoliyat bilan shug‘ullanmasdan balki, ta’lim olish, malaka oshirish uchun (umumiy, 
maxsus, qo‘shimcha) kurslar, stajirovkalar shaklida sayohat qilish, deb ta’rif bergan3.

O‘zbekistonlik olimlaridan, I.S.Tuxliyev “Ta’lim turizmiga – bu o‘qish, malaka oshirish maqsa-
didagi sayohat turi bo‘lib turizmda nisbatan yangi tushuncha hisoblanadi. Hozirda, ta’lim turizmida 
ko‘proq til o‘rganish uchun qilingan safarlar ommaviylashmoqda”4, deb ta’riflagan.

XX asr oxirida ta’lim turizmi ommaviy hodisaga aylanib ulgurdi va turistik biznes sifatida rivoj 
topdi. Hozirda esa ta’lim turizmi xalqaro xizmatlar savdosining asosiy toifasiga aylandi. Shuningdek, 
bugungi kunda ta’lim turizmi ko‘pgina taraqqiy etgan davlatlarda rivojlanish sivilizatsiyasining ko‘rsat-
kichi, atrofdagi olamni anglash usuli, madaniy darajani yaxshilash yo‘liga aylanib ulgurgan. Ko‘pgina 
rivojlanayotgan mamlakatlarda turizm eksportning eng yuqori toifasida ta’lim turizmi katta ahami-
yatda ega hisoblanadi.

Shuni ta’kidlash lozimki, birgina Kanada davlatining turizmida ta’lim sohasiga berilayotgan e’tibor 
va reklama sohasini ko‘radigan bo‘lsak, uning ko‘lami keng va siyosat darajasiga olib chiqilganini 
ko‘rishimiz mumkin bo‘ladi.

Jumladan, Kanadaning Gastaun shahrida yoz kunlari ayniqsa Stenli bog‘ida va uning atrofi avto-
buslardan tushayotgan osiyolik sayyohlar bilan to‘lib toshadi. Bu kelayotgan xalqaro sayohatchilarning 
katta qismi Osiyo-Tinch okeani mintaqasidan kelgan turistlar ulushiga to‘g‘ri keladi. Ular Kanadaning 

1 College Enrollment & Student Demographic Statistics // https://educationdata.org/international-student-enrollment-statistics.
2 Соколова М.В. Туризм как культурно-исторический феномен, Автореферат диссертации на соискание ученой степени 

доктора культурологии, Москва, 2007 г, https://www.dissercat.com.
3 Лебедов А.Р. Образовательнын туризм как экономическая категория, 2012 г. https://cyberleninka.ru.
4 Mamatqulov X.M., Tuxliyev I.S., Bektemirov A.B. “Xalqaro turizm”. Toshkent, 2008. 15 b.

go‘zal landshaftlari, madaniy diqqatga sazovor joylari va ko‘plab chakana savdo do‘konlari uchun-
gina tashrif buyurishmaydi. Ularning tashrif buyurishlarining va yana uzoqroq qolishlarining yana 
bir sababi bor – bu “Ta’lim turizmi” hisoblanadi. Bu global sayohatda paydo bo‘layotgan tendensiya 
hamda Kanadaning bugungi va kelajakdagi katta daromad keltiruvchi sohasiga aylanib ulgurgan.

1-jadval: Kanadaning 2010/2019-yilgacha bo‘lgan davrda ta’lim maqsadida tashriflardan ko‘rgan daromadi (mln. 
Kanada dollari hisobida)5

T/r Yillar Daromad (mln. Kanada dollari hisobida)
1. 2010-yil 4014
2. 2011-yil 4694
3. 2012-yil 5408
4. 2013-yil 6209
5. 2014-yil 7127
6. 2015-yil 8230
7. 2016-yil 9027
8. 2017-yil 10371
9. 2018-yil 11949

10. 2019-yil 13768

Keltirilgan jadvalda Kanadaning ta’lim turizmi xizmatlari eksportining yuqoriligi hamda bundan 
ko‘rilgan iqtisodiy daromadning yildan yilga ortganini ko‘rishimiz mumkin.

Xitoy turizm tadqiqot institutining ma’lumotlariga ko‘ra, 2015-yilda Xitoy o‘z aholisining 120 mil-
lionini chet elga sayohat qilganini hamda ular ushbu sayohatlarga katta mablag‘ sarflanganligini 
ta’kidlaganlar. Jumladan: 104,5 milliard AQSh dollari, bu 2014-yildagiga nisbatan 16,7 foizga o‘sgan. 
Asosiy harakatlantiruvchi omil Xitoy yengilroq sayohat vizalari siyosatini joriy qilgan paytiga to‘g‘ri 
keladi. Yaponiya kabi mamlakatlarda ham shunga yaqin holat kuzatilgan6.

Xalqaro ta’lim turizmida talabalarni jalb qilish uchun raqobat juda qattiq. Bu borada davlatlar ta’lim 
xarajatlaridan tashqari oziq-ovqat, ko‘ngil ochish, transport va turar joy kabi mahalliy xarajatlarning 
talabalar uchun arzon va qulaylik darajalarini ham yaratishlari lozim bo‘ladi. Amerika Qo‘shma Shtat-
lari va Buyuk Britaniya kabi davlatlar ham yuqori sifatli ta’lim olishga intilayotgan talabalar uchun 
ta’lim turizmida qulayliklar yaratishda kuchli davlatlarga aylangan.

Hozirda shiddat bilan o‘sib borayotgan global o‘rta sinf vakillari 2020-yilga kelib 2 milliarddan 3,2 
milliardga o‘sgan va 2030-yilgacha 4,9 milliardgacha o‘sishi rejalashtirilgan7. Bu esa ko‘proq daromad 
bu ko‘proq oilalar o‘z farzandlarini chet elga yuborish imkoniyatiga ega bo‘lishlarini anglatadi. Shuning 
uchun ham yuqoridagi davlatlar ushbu turizm sohasi tendensiyani e’tibordan chetda qoldirishmagan.

Hozirda O‘zbekiston Respublikasida ham ta’limni rivojlantirish orqali mamlakatda xorijiy talabalar 
sonini ko‘paytirish hamda turizm sohasini taraqqiy toptirish borasida jadal ishlar olib borilmoqda. 
Jumladan, O‘zbekis  ton Respublikasi Prezidenti Shavkat Mirziyoyevning “O‘zbekiston Respublikasi 
oliy ta’lim tizimini 2030-yilgacha rivojlantirish konsepsiyasini tasdiqlash to‘g‘risida”gi farmoni bunga 
yorqin misoldir8.

Shuningdek, mamlakatdagi oliygohlarda turizm yo‘nalishlarining ochilishi, jahon talablariga mos 
keladigan sharoitlarga ega oliygohlarni barpo etilayotganligi, ta’lim sifatining oshirilayotganligi va oliy-
gohlarga xalqaro maqomining berilishi boshlandi, xalqaro maqomdagi oliygohlarda chet ellik tala-
balar uchun alohida sharoitlarning mujassaamligi, shuningdek, O‘zbekiston oliygohlarida o‘qish xara-
jatlarining nisbatan arzonligi, “TOP rating university 1000 talikka” kirishga harakatning boshlangani 
ham yurtimizda ta’lim turizmini rivojlantirish imkoniyatini beradi.

5 https://www.statista.com sayti ma’lumotlari asosida muallif tomonidan tuzildi.
6 The Emerging Trend of Educational Tourism: Why Canada Can’t Ignore the 270 Million Student Market // http://quoteendquote.ca/

the-emerging-trend-of-educational-tourism-why-canada-cant-ignore-the-270-million-student-market/ 
7 The Emerging Trend of Educational Tourism: Why Canada Can’t Ignore the 270 Million Student Market // http://quoteendquote.ca/

the-emerging-trend-of-educational-tourism-why-canada-cant-ignore-the-270-million-student-market/ 
8 O‘zbekiston Respublikasi investitsiyalar va tashqi savdo vazirligi huzuridagi xorijiy investitsiyalarni jalb etish agentligining rasmiy sayti 

// http://invest.gov.uz. 

Biroq, hozirgi kunda ta’lim turizmida mamlakatimiz oliygohlarida xorijiy talabalarning kontingenti 
ancha pats darajada, talab ham kam, ta’limni eksport qilishdan ko‘ra uni import qilish darajasi ancha 
yuqori hisoblanadi. Bunga mamlakatimizda ta’lim turizmi bilan bog‘liq bir qancha muammolar mavjud 
va ular o‘z yechimini topishi zarurligi sababdir. Bular quyidagilar:

Birinchidan, oliy ta’lim muassasalarida ilmiy salohiyat darajasining pastligi, ta’lim darajasining 
bugungi taraqqiy etgan davlatlar bilan taqqoslaganda birmuncha orqada oqsayotganligi;

Ikkinchidan, ba’zi oliy dargohlarning ya’ni o‘quv binolari, jihozlarining, xususan, kompyuter va shu 
kabi texnika vositalari, loboratoriya xonalarining dunyo standartlariga javob bera oladigan darajada 
emasligi hamda talabalar turar joyining yetishmasligi, borlari ham aksariyati ta’mirtalab ekanligi;

Uchinchidan, til bilan bog‘liq muammolarning yuzaga kelishi;
To‘rtinchidan, iqtisodiy omillar bo‘lib, bunda mamlakatimiz iqtisodiy salohiyatining taraqqiy etgan 

davlatlardan past darajada ekanligi.
Xulosa o‘rnida shuni ta’kidlashimiz lozimki, xorijiy talaba yoshlarni mamlakatimiz oliygohlarida 

tahsil olish maqsadida tashrif buyurishlarida yuqorida keltirilgan omillar jiddiy to‘siq bo‘lib turibdi. 
Umid qilamizki, mazkur omillarni ijobiy tomonga o‘zgartirish bo‘yicha chora-tadbirlarning amalga oshi-
rilishi natijasida O‘zbekistonga tahsil olish uchun keladigan xorijiy talabalarning soni keskin ko‘payadi 
hamda mamlakatimiz iqtisodiyotida tu rizmning ulushi ortishiga shuningdek, O‘zbekistonning jahon 
turistik bozorida o‘z o‘rniga ega bo‘lishiga ulkan hissa qo‘shadi.

Foydalanilgan adabiyaotlar ro‘yxati:
1. College Enrollment & Student Demographic Statistics // https://educationdata.org/international-student-enrollment-sta-

tistics
2. Соколова М.В. Туризм как культурно-исторический феномен, Автореферат диссертации на соискание ученой 

степени доктора культурологии, Москва, 2007 г, https://www.dissercat.com
3. Лебедов А.Р. Образовательнын туризм как экономическая категория, 2012 г. https://cyberleninka.ru.
4. Mamatqulov X.M., Tuxliyev I.S., Bektemirov A.B. “Xalqaro turizm”. ‒Toshkent, ‒2008. ‒15 b
5. The Emerging Trend of Educational Tourism: Why Canada Can’t Ignore the 270 Million Student Market // http://quo-

teendquote.ca/the-emerging-trend-of-educational-tourism-why-canada-cant-ignore-the-270-million-student-market.

teendquote.ca/the-emerging-trend-of-educational-tourism-why-canada-cant-ignore-the-270-million-student-market/
7. O‘zbekiston Respublikasi investitsiyalar va tashqi savdo vazirligi huzuridagi xorijiy investitsiyalarni jalb etish agentlig-

ining rasmiy sayti // http://invest.gov.uz

